
Коми Республикаса искусство школаяс выль велӧдчан во кежлӧ дасьӧсь

Моз тӧлысь помын Комиын прӧверитісны челядьлы 41 искусство школа.

Та йылысь республикаса Юралысь Сергей Гапликовлы юӧртіс регионса культура, туризм да архив удж министр Сергей Емельянов. Комиссия видлаліс, эмӧсь-ӧ учреждениеясын найӧс видзан да пӧжар йылысь юӧртан сигнализация, терроризмысь доръян системаяс, донъяліс школаяссӧ санитарно-эпидемиологическӧй боксянь да найӧс материально-техническӧя могмӧдӧмсӧ.

Казьтыштам, Сергей Гапликов тшӧктыліс ведомствоясса юрнуӧдысьяслы аслыныс видзӧдны сы бӧрся, кыдзи велӧдан организацияяс дасьтысьӧны выль велӧдчан во кежлӧ. Сергей Емельяновлӧн кывъяс серти, куим школаӧс – Ухтаын, Изьваын да Печораын – примитігӧн казялісны некымын нелючкитор, мый бырӧдасны кӧч тӧлысь 1 лунӧдз.

2017 воын Сыктывдін, Сыктыв да Чилимдін районъясса искусство школаяслы материально-техническӧй подув ёнмӧдӧм вылӧ  вичмӧдісны 591,4 сюрс шайт. Визин сиктса искусство школа тайӧ сьӧм вылӧ ньӧбис цифрӧвӧй фортепиано, баян, электрогитара да электроскрипка. Выльгорт сиктын С.И. Налимов нима челядьлы шылад школаын ӧні эм кык цифрӧвӧй рояль, а Чилимдінса челядьлы шылад школаын – баян да гудӧк.

Искусство школаяссӧ пелькӧдісны-мичмӧдісны – мавтісны стенъяссӧ, пӧтӧлӧксӧ да джоджъяссӧ. Ӧткымын школаын дзоньталісны матичьяс, вентиляция система, вежисны проводка, пуктісны выль ӧшиньяс.

Школы искусств Республики Коми готовы к началу учебного года
В конце августа в Республике Коми была проведена комплексная проверка 41 детской школы искусств.
Об этом Главе региона Сергею Гапликову сообщил министр культуры, туризма и архивного дела Республики Коми Сергей Емельянов. Комиссия проверила в учреждениях наличие систем охраны и пожарной сигнализации, антитеррористической защищённости, оценила общее санитарно-эпидемиологическое состояние, материально-техническое обеспечение.

Напомним, Глава Республики Коми Сергей Гапликов поручал руководителям ведомств лично контролировать подготовку образовательных организаций к началу нового учебного года. Как рассказал Сергей Емельянов, три школы искусств Ухты, Ижмы и Печоры приняты с замечаниями, которые будут устранены к 1 сентября.

В 2017 году на укрепление материально-технической базы трем детским школам искусств Сыктывдинского, Сысольского, Усть-Цилемского районов было выделено 591,4 тысячи рублей. Детская школа искусств села Визинга сумела приобрести для оснащения школы цифровое фортепиано, баян, электрогитару и электроскрипку. Детская музыкальная школа им. С.И. Налимова села Выльгорт на баланс своего учреждения приняла два цифровых рояля. А Усть-Цилемская детская музыкальная школа закупила баян и ждёт от поставщиков гармонь.

В школах искусств проведен косметический ремонт – побелка, покраска стен, потолков, полов. В некоторых школах приведены в порядок потолочные перекрытия, сделан монтаж электроснабжения, оконных проемов, ремонт системы вентиляции.

